[image: image1.jpg]Stevana Mokranjca 26, /38000 Banja Luka
Tel /fax +387 51 301 510, info@ugtender.org, www.ugtender.org



Udruženje građana „TENDER“    
web:www.tender.ba
Stevana Mokranjca 26 
e-mail: tender-bl@hotmail.com  
Banja Luka  
Kontakt osoba, tehnički sekretar:
Tel/fax. 051/301-510
Igor Vukajlović, dipl. ecc
[image: image2.jpg]




Datum: 16.09.2010. godine

Zaključci sa „Okruglog stola“ – Borba protiv korupcije u javnim nabavkama : održanog 15.09.2010.
Učesnici Okruglog stola u organizaciji UG „Tendera“ bili su predstavnici: Agencije za javne nabavke, Kancelarije za razmatranje žalbi, entitetskih i revizije institucija BiH, Ombudsmana BiH, Fondacije Friedrich Ebert Stifftung, nevladinih organizacija i predstavnici medija.

Iz izlaganja svih učesnika, proističe jedinstvena konstatacija da je korupcija u javnim nabavkama u BiH prenaglašeno prisutna i da su u značajnoj mjeri zbog neracionalnog trošenja javnih finansijskih sredstava ugrožavaju budžeti mnogih ugovornih organa a time i sredstva poreskih obveznika. Navedeno, svakako ima za posljedice ugrožavanje ukupnog ekonomskog stanja, društvenih odnosa i morala građana, a posebno negativno utiče na ino partnere da ulažu u privredu BiH.

Ovakvo destruktivno i nezahvalno stanje je posljedica neadekvatne normativne regulative, kao i neefikasnosti, neprimjerenosti, pa i neodgovornosti u radu ključnih državnih institucija: Kancelarije/Ureda za razmatranje žalbi, Suda BiH, Agencije za javne nabavke, te tužilaštava i drugih sudova. U raspravi je izraženo gotovo jedinstveno mišljenje i ocjena o pretjeranom uticaju političkog faktora na rad nadležnih institucija što neminovno dovodi do neefikasnosti ali i do nezakonitosti u radu istih, što za aposljedicu ima odlijevanje više stotina miliona KM u privatne džepove. Posebno je ukazano na neprimjerenost u radu Ureda/Kancelarije za razmatranje žalbi, koji je metod svoga rada i prakse, kako ističe predsjedavajući ovog tijela, preglasavanja članova Vijeća pri donošenju odluka uopšte ne praktikuju dodjelu obeštećenja evidentno oštećenim ponuđačima u konkretnim javnim nabavkama kao ni pokretanje mjera odgovornosti protiv neodgovornih pojedinaca u ugovornim organima koji svjesno krše odredbe Člana 1.  ZJN-a,  ugrožavajući  time  njegovu  svrhu, a što je bila osnova gotovo svake žalbe ponuđača, pa i donesenih 756 rješenja u korist istih tokom 2009. godine. Ovakvim pristupom i neprahvatljivim metodama rada KRŽ-a na sceni praktično afirmisana kombinatorika zaštite interesa korumpiranih najodgovornijih pojedinaca iz sva tri naroda, na kom principu je inače i formirano i Vijeće drugostepenog kontrolnog organa. Takođe je ukazano na destruktivnu praksu Agencije za jvne nabavke koja prilikom kreiranja prijedloga novog Zakona u prvoj polovini prošle godine nije obezbijedila dovoljno široku javnu raspravu niti praksu da raspravlja, a pogotovo ne i da uvažava dostavljene antikoruptivne prijedloge, što je bio i najekletantniji primjer sa antikoruptivnim konkretnim prijedlozima UG “Tendera”. 

Budući da je u prošlogodišnjem predloženom neusvojenom novom Zakonu o javnim nabavkama, pravna zaštita bila značajnije smanjena u odnosu na rješenja u aktuelnom Zakonu, čime bi se korupcija u javnim nabavkma faktički legalizovala i time BiH ubjedljivo dovela na sam vrh ljestvice najkorumpiranijih zemalja u svijetu, kao i činjenica da se u usvojenoj “Strategiji razvoja sistema javnih nabavki u BiH za period 2010.-2015. godina”, na sjednici Savjetu/Vijeću ministara održanoj 26.08.2010. godine, jasno zagovara izbjegavanje primjene mjera novčanih kazni protiv prekršilaca odredbi Zakona što je krajnje indikativno i zabrinjavajuće, te je za predpostaviti da je to isključivo posljedica pritisaka neformalnih struktura iz zvanične vlasti da i u narednom periodu još više obezbijedi prostor za legalizaciju korupcije u javnim nabavkama u BiH.

Činjenica o konkretnom tolerisanju korupcije u javnim nabavkama od strane drugostepenog kontrolnog organa, kao i stavovi zacrtani u Strategiji koju je sačinila Agencija za javne nabavake, ukazuju na veliku potrebu upoznavanja, animiranja i uključivanja najšire javnosti i svakako poreskih obveznika u očekivanu predstojeću javnu raspravu na predloženi tekst novog Zakona, sa ciljem da se najširom društvenom akcijom spriječi donošenje koruptivnog normativnog akta, ali i da se u isti obavezno ugrade još efikasnije mjere pravne zaštite, posebno povećanjem novčanih kazni kao što je to učinjeno u novim zakonima Republike Srbije i Republike Hrvatske, uz udvrđivanje znatno šireg aspekt odgovornosti za nepoštivanje konkretnih članova Zakona kako u ugovornim organima tako i u preduzećima ponuđača. U tom pogledu očekuje se odlučujuća konstruktivna uloga novoformirane Agencije za prevenciju korupcije i koordinaciju borbe protiv korupcije u BiH, kao i nevladinog sektora i sredstava javnog informisanja, naročito javnih TV servisa u čijim bi se posebnim emisijama moralo obezbijediti rasprava o predloženim najbitnijim antikoruptivnim stavovima i prijedlozima. Samo na tako konstruktivnoj i širokoj osnovi uz obezbjeđeno javno učešće i uvažavanje sugestija, mišljenja i prijedloga svih relevantnih subjekata moguće je donijeti novi znatno efikasniji antikoruptivni zakon koji bi bio primjer nužno potrebnoj borbi protiv narastajuće korupcije, što bi svesrdno podržali svi poreski obveznici, a isti bio visoko ocjenjen dokument i od strane Evropske Unije.

